
                                                                                                                                                                            
 
 

 REPUBLIKA E SHQIPËRISË      
  
 KËSHILLI BASHKIAK TIRANË   

 
V E N D I M 

 
Nr. 42 dt.26.06.1993  

 
PER                                                                                                              

REZULTATET E KONTROLLIT TEMATIK TE KRYER NE N.T                         
TE TRAJTIMIT TE STUDENTEVE NR.3 KAMEZ. 

 
                                                                                                                                                                                                                                                                                                                                                                                                                                                                                                                                                                                                                                                                                                         

Këshilli Bashkiak, në mbledhjen e e tij të dt.26.06.1993,  

shqyrtoi njoftimin e paraqitur nga Drejtoria e Administrimit të 

Financës dhe Kontroll – Revizionit dhe Seksioni i Prognozës 

për rezultatet e kontrollit tematik të kryer nga Drejtoria e 

Shërbimit të Kontrollit të Shtetit në NT të Trajtimit të 

Studentëve Nr.3 në Kamëz, vëren se : 

Puna e bërë për ruajtjen dhe administrimin e vlerave materiale e 

monetare nga drejtuesit e kësaj ndërmarrje, nuk kanë qënë të 

kënaqëshme dhe se janë kryer veprime në kundërshtim me 

dispozitat ligjore. 

Për sa më sipër në mbështetje të nenit.14 të ligjit Nr.7572, “Për 

organizimin dhe funksionimin e pushtetit lokal”, Këshilli 

Bashkiak,              

 

 

 

                                                 VENDOSI 

 

 

1. Të merren masa të menjëhershme për forcimin e 

kontrollit të brendshëm, për zbulimin e parandalimin e 

dëmtimeve, shkeljeve dhe veprimeve të parregullta në 

dëm të pronës shtetërore. Drejtoria e administrimit të 

financës dhe kontroll – revizionit, brenda 3 mujorit të 



tretë 1993 të kryejë kontroll – revizionin ekonomiko 

financiar në këtë ndërmarrje. 

 

2. Në mbështetje të Kodit të Punës u jepet masa disiplinore 

këtyre punonjësve : 

 

1.Zotit Edmond Halili, me detyrë drejtor, në mbështetje 

të nenit.83, gërma.c i jepet vërejtje me paralajmërim, për 

kryerjen e veprimeve të parregullta në fushën e 

administrimit dhe kanë lënë shtigje të hapura për 

përfitime të padrejta e shpërdorime. 

 

3. Për zbatimin e këtij vendimi të ngarkohen NT e Trajtimit 

të Studentëve Nr.3 Kamëz, Drejtoria Administrimit të 

Financës dhe Kontroll Revizionit dhe Seksioni i 

Prognozës. 

 

4. Ky vendim hyn në fuqi menjëherë. 

 

5. Seksioni Kontroll Revizionit duhet të ushtrojë një 

kontroll brenda muajit korrik dhe të njoftoj Këshillin mbi 

rezultatin. 

 

 

 

 

 

 

                                                                                            KRYETARI 

 

                                                                                       BESNIK PETRELA                                                                                                                                                                                                                                                                                                                                                                                                                                                                                                                                                                                                                                                  
 

 

 


